
Concell de Vigo

D3 YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesién ordinaria do 30 de abril
de 2020, adoptou o seguinte acordo:

3. SUBVENCION A ORGANIZACION INTERNACIONAL «WORLD FOOD
PROGRAMME» - WFP («PROGRAMA MUNDIAL DE ALIMENTOS» - PMA), PARA O
DESENVOLVEMENTO DO PROXECTO HUMANITARIO: “ASISTENCIA ALIMENTARIA
EN APOYO A LA INSEGURIDAD ALIMENTARIA DE LAS POBLACIONES DE LA
FRANJA DE GAZA”. EXPTE. 197964/301.

Visto o informe de fiscalizacion do 15/04/2020, dase conta do informe-proposta do
13/04/2020, asinado polo xefe de Area de Benestar Social, o asesor xuridico adxunto &
mesma, a concelleira-delegada de Politica de Benestar Social e polo concelleiro-delegado
de Orzamentos e Facenda, que di o seguinte:

|. ANTECEDENTES

I.1. En data 07.04.2020 (Cédigos solicitudes W427404-6031; Doc. n° 200047734) o WFP/PMA
presentou no Rexistro electronico do Concello de Vigo unha solicitude de subvencién para o des-
envolvemento do proxecto humanitario: “ASISTENCIA ALIMENTARIA EN APOYO A LA INSEGU-
RIDAD ALIMENTARIA DE LAS POBLACIONES DE LA FRANJA DE GAZA” - 2020, co que se pre-
tende mellorar o consumo de alimentos e a diversidade na dieta dos fogares beneficiarios vulnera-
bles e con inseguridade alimentaria seleccionados na franxa de Gaza.

I.2. Achegouse tamén coa solicitude a documentacién administrativa necesaria para a concesion
da subvencion: datos identificativos da entidade, Memoria xustificativa (“Nota conceptual”), certifi-
cacion administrativa de cumprimento das obrigas tributarias co Concello de Vigo e documenta-
cion oficial acreditativa (certificados/declaracions responsables) da exencién de cargas tributarias
e coa Seguridade Social, Estatutos e Regulamentos polos que se rexe esta organizacion interna-
cional, acreditacion da representacion da sUa representante en Espafia, NIF (N9581063F), certifi-
cacion bancaria, etc.

I.3. Mediante Resolucion do 08.04.2020, a Concelleira delegada da Area de Politica de Benestar
Social ordenou a incoacién de expediente administrativo para a tramitacién e resolucion de sub-
vencion a favor do WFP/PMA para a execucién dese proxecto.

II. NORMATIVA RELACIONADA

e Declaraciéon Universal de Dereitos humanos, 10 de decembro de 1948.
« Pacto Internacional de Dereitos Civis e Politicos, 19 de decembro de 1966.

PIDESC (Pacto Internacional de Dereitos Econémicos, Sociais e Culturais, 19 de decem-
bro de 1966).

Convencion sobre privilexios e inmunidades das Naciéns Unidas, 1946.

Convencion sobre prerrogativas e inmunidades dos Organismos especializados, 1947.
Resolucion 1714 (XVI) da Asemblea Xeral das Naciéns Unidas, do 19 de decembro de
1961 («Programa Mundial de Alimentos»).

Resolucion 2095 (XX) da Asemblea Xeral das Nacions Unidas, do 20 de decembro de
1965 (Continuacién do PMA).

Resolucion 1/61 da Conferencia da FAO, do 24 de novembro de 1961 (“Utilizacion de
excedentes alimentarios — PMA”).

Acordo entre o Reino de Espafa e o PMA para o establecemento de Oficinas do PMA en
Espafia (Nova York, 19 de xullo de 2012).

Acordo administrativo entre o PMA e o Reino de Espafia, relativo 6 uso polo PMA de
oficinas e instalaciéns ubicadas nas Palmas de Gran Canaria (Madrid, 10 de abril de
2014).

CE/1978 (Constitucion espafiola, 29 decembro 1978).

Carta Europea de Autonomia local, Estrasburgo 15.10.1986 (BOE n° 47, 24.02.1989).

EAG (Estatuto de Autonomia de Galicia; LO.1/1981, do 6 de abril).

LO.2/2012, do 27 de abril, de Estabilidade orzamentaria e Sostibilidade financeira.
L.23/1998, do 7 de xullo, do Estado, de Cooperacién internacional para o desenvolvemen-
to.

L.2/2014, do 25 de marzo, da Accidn e do Servizo exterior do Estado.

L.3/2003, do 19 de xufio, de Galicia, de Cooperacion para o desenvolvemento.

D.29/2017, do 9 de marzo, de cooperacion para o desenvolvemento.

LRBRL (L.7/1985, do 2 de abril, Reguladora das Bases do Réxime local).

L.27/2013, do 27 de decembro, de Racionalizacion e Sostibilidade da Adman. local.
L.5/2014, do 27 de maio, de medidas urxentes derivadas da entrada en vigor da Lei
27/2013, do 27 de decembro, de racionalizacion e sustentabilidade da Administracion Lo-
cal.

L.15/2014, do 16 de setembro, de racionalizacion do Sector Publico e outras medidas de
reforma administrativa.

LALGA (L.5/1997, do 22 de xullo, de Administracion local de Galicia).

TRRL (RDLex. 781/1986, do 18 de abril, Texto refundido das disposiciéns legais vixentes
en materia de Réxime local).

LPACAP (L.39/2015, do 1 de outubro, do Procedemento administrativo comun das
Admons. Puablicas).

LRXSP (L.40/2015, do 1 de outubro, de Réxime xuridico do Sector publico).

LRXCA (L.29/1998, do 13 de xullo, reguladora da Xurisdiccion contencioso-administrativa).
L.19/2013, do 9 de decembro, de transparencia, acceso a informacién publica e bo go-
berno.

L.13/2008, do 3 de decembro, Lei de servizos sociais de Galicia.

LXS (L.38/2003, do 17 de novembro, Lei xeral de subvencions).

LSG (L.9/2007, do 13 de xufio, de subvencions de Galicia).

RD.887/2006, do 21 de xufio, Regulamento da Lei xeral de subvenciéns.

RD.749/2010, do 16 de xufio, polo que se regulan as subvenciéns e axudas no ambito da
cooperacion internacional que se concedan pola Admén. do Estado.

TRLRFL (RDLex. 2/2004, do 5 de marzo, Texto refundido da Lei reguladora das Facendas
locais).

Concello de Vigo

* Orde EAH/3565/2008, do 3 de decembro, modificada pola Orde HAP 419/2014, do 14 de
marzo, pola que se aproba a estrutura dos orzamentos das Entidades locais.

* RD.130/2019, do 8 de marzo, polo que se regula a BDNS e a publicidade das subvenciéns
e demais axudas publicas.

* Resolucions da IGAE do 04.12.2015 (proceso de migracion & nova BDNS), 07.12.2015 (re-
xistro e acreditacion de érganos e usuarios da nova BDNS), 09.12.2015 (contido e periodi-
cidade da informacién a subministrar) e 10.12.2015 (proceso de rexistro e publicacion de
convocatorias de subvencions e axudas no Sistema Nacional de Publicidade de Subven-
cions); BOE n° 299, do 15.12.2015, ditadas 6 abeiro do Art. 20.10 da LXS.

* Bases de execucion do Orzamento xeral — Concello de Vigo.

* Instruccién 1/2014 da Intervencion xeral municipal sobre aplicacion da L.5/2014.

* Nota informativa do 16.03.2016 da Intervencion xeral municipal sobre a BDNS.

IIl. INFORME

Ill.1. O «Programa Mundial de Alimentos» («World Food Programme») é a Axencia humanitaria
das Naciéns Unidas (NNUU) na loita contra a fame no mundo e a prol da seguridade alimentaria.
Tratase dun programa autonomo subsidiario conxunto das NNUU e a FAO establecido pola Reso-
lucién 1714 da Asemblea Xeral das NNUU do 19 de decembro de 1961 e pola Resolucion 1/61 da
Conferencia da FAO do 24 de novembro de 1961.

I11.2. O Reino de Espafia subscribiu no ano 2012 un acordo basico co PMA/WFP para o establece-
mento de oficinas da Axencia en Espafia, contando na actualidade cunha Oficina en Madrid. Neste
acordo recofiécese tamén a personalidade xuridica e a capacidade xuridica de PMA/WFP para
contratar, adquirir bens mobles e inmobles e dispofier deles e para ser parte en procedementos
xudiciais.

Posteriormente, en abril de 2014, as partes asinaron un acordo administrativo para o uso polo
PMA/WFP das oficinas e instalacions situadas en Las Palmas de Gran Canaria.

111.3. En setembro de 2015 as NNUU aprobaron a Axenda 2030 para o desenvolvemento sostible,
resultado dun amplo proceso de negociacion e consulta aberto e participativo no que se implicaron
representantes oficiais dos 193 Estados membros, organizacions da sociedade civil, universida-
des, o sector privado e a cidadania mundial. Esta renovada axenda global para o desenvolvemen-
to substitie & plasmada na Declaracion do Milenio do ano 2000.

Un dos obxectivos do desenvolvemento sostible, no marco da Axenda 2030, asumida tanto polo
«V Plan Director da Cooperacion Espafiola 2018 — 2021» como polo «IV Plan Director da Coope-
racion Galega 2018 — 2021» é o de pofier fin & fame (“FAME 07), acadar a seguridade alimentaria
e a mellora da nutricién e promover a agricultura sostible. Preténdese pofier fin & pobreza e a
fame en todas as suas formas e dimensions, fomentar a resiliencia e velar porque todos os seres
humanos poidan realizar o seu potencial con dignidade e igualdade nun medio ambiente sauda-
ble.

I1l.4. De acordo coa documentacion presentada por PMA/WFP, o obxectivo xeral das operaciéns
do PMA/WFP en Palestina é respostar as necesidades alimentarias inmediatas e mellorar a segu-
ridade alimentaria e a resiliencia da poboacién non refuxiada mais vulnerable e insegura.

Neste sentido, afirmase que a contribucién do Concello de Vigo utilizarase para mellorar o
consumo de alimentos e a diversidade na dieta dos fogares beneficiarios vulnerables e con
inseguridade alimentaria seleccionados na franxa de Gaza. As familias participantes canxearan os
seus cupons dixitais por un set de alimentos localmente producidos ou procesados
oportunamente.

Afirmase tamén que esa contribucion municipal axudard a acadar os seguintes obxectivos especi-
ficos:

1) Identificar as necesidades alimentarias urxentes e reforzar o consumo alimentario e a
diversidade dietética das poboacions mais vulnerables.

2) Apoiar os medios de subsistencia, fomentando unha pronta recuperacion e fortalecemento da
resiliencia e os mecanismos de resposta s comunidades fraxiles fronte as dificultades
socioeconémicas.

3) Apoiar a capacidade da Autoridade Palestina para facilitar redes nacionais de seguridade
rentable e proteccion social e reforzar a sGa disposicién para respostar a perturbaciéns externas,
en colaboracion con organismos das NNUU.

I11.5. As persoas beneficiarias directas do proxecto “ASISTENCIA ALIMENTARIA EN APOYO A LA
INSEGURIDAD ALIMENTARIA DE LAS POBLACIONES DE LA FRANJA DE GAZA” serian unhas
850 persoas, que recibirian cupéns electrénicos para alimentos por valor de 10,30$ mensuais por
persoa. Estas persoas recibiran un crédito semanal nas sUas tarxetas magnéticas de PMA/WFP
gue poderan usar para adquirir unha variedade predeterminada de produtos alimentarios nutritivos
(pan, ovos, cereais, legumes, verduras, etc.) en establecementos minoristas.

111.6. Nos vixentes orzamentos municipais esta prevista a concesion dunha subvencion nominativa
a favor de PMA/WFP por importe de 10.000€ con cargo a aplicacion n® 2310.480.00.15 (“Progrma
Mundial do Banco de Alimentos”).

A posibilidade da sUa concesién directa a entidade designada nos orzamentos esta prevista expre-
samente nos Arts. 22.2.a) da LXS e no Art. 19.4.a) da LSG. Para estes efectos, tefien a considera-
cion de «subvenciéns previstas nominativamente nos orzamentos municipais» aguelas cuxo
obxecto, dotacidn orzamentaria e beneficiario aparecen determinados expresamente no estado de
gastos do orzamento.

Ademais, a Disposicion adicional 22 da LSG, posta en relacién co seu Art. 19.4, posibilita tamén a
concesion directa das subvenciéns en materia de cooperacién para o desenvolvemento reguladas
na L.3/2003, do 19 de xufio, que inclie entre os obxectivos desa cooperacion a atencidn as situa-
cions de emerxencia das poboacidns mais desfavorecidas que precisen da cooperacion externa,
tanto mediante axuda humanitaria como mediante acciéns dirixidas & reconstruccion e 6 restable-
cemento institucional.

Con todo, faise constar que, a fin de promover a publicidade e a concorrencia no outorgamento de
axudas municipais & cooperacioén internacional que deben presidir esta materia, os servizos técni-
cos e xuridicos do Servizo de Benestar Social redactaron no ano 2016 unhas Bases que rexerian
a concesion de subvenciéns a Organizaciéns Non Gubernamentais de Desenvolvemento (ONGD)
para a realizacion de proxectos de cooperacion internacional, que foron informadas favorablemen-

te polo Asesor xuridico da Area (22.07.2016) e pola Intervencién xeral municipal (30.08.2016), ain-
da que finalmente non foron aprobadas pola XGL (Exp. n°® 129097/301).

111.7. O procedemento para a concesion das subvenciéns nominativas iniciarase de oficio polo cen-
tro xestor do crédito orzamentario 6 que se imputa a subvencion ou por instancia do interesado e
rematara coa resolucién de concesién ou coa formalizacion do correspondente convenio.

111.8. A concesion desta subvencidn estara suxeita, especificamente, as condicions e compromisos
establecidos na propia Resolucion de concesion (Art. 26 LSG, Art. 28 LXS, Art. 67 RD.887/2006 e
Base 38 das de execucion dos orzamentos xerais): obxecto, beneficiarios, crédito orzamentario,
compatibilidade/incompatibilidade con outras subvenciéns, pagamento e xustificacion, etc.

Conforme co disposto na Disposicion adicional 2%, apdo. 2, da LSG e en atencion & natureza e ca-
racteristicas especificas do WFP/PMA e do proxecto humanitario proposto asi como das suas nor-
mas reguladoras; en especial o Regulamento financeiro deste organismo internacional, establéce-
se un réxime especial de xustificacién que, en todo caso, debera posibilitar a verificacién do des-
tino e a correcta utilizacién da subvencién concedida.

111.9. As competencias municipais en materia de cooperacion internacional descentralizada atopan
fundamento tanto na lexislacion de réxime local (Arts. 2 e 25 LRBRL, 80.1 LALGA...) como, espe-
cificamente, na lexislacion sectorial estatal e autondmica. Asi:

- A L.23/1998, do 7 de xullo, do Estado, de Cooperacion internacional para o desenvolve-
mento, habilita expresamente para que desde as entidades locais se leven a cabo acciéns
e programas incluibles no concepto de “cooperacion para o desenvolvemento”, expresion
solidaria da sociedade local que, en todo caso, basearase nos principios de autonomia or-
zamentaria e autorresponsabilidade no seu desenvolvemento e execucion (no marco da
politica espafiola de cooperacion internacional para o desenvolvemento) e no de colabora-
cion entre Admons. Publicas, tocante 6 acceso e participacion da informacién e méaximo
aproveitamento dos recursos publicos. A lei inclie entre os obxectivos da politica de co-
operacién internacional a prevencion e atencién das situacions de emerxencia mediante a
prestacion de accions de axuda humanitaria (Arts. 3 e 20).

- A L.3/2003, do 19 de xufio, de Galicia, de Cooperacion para o desenvolvemento, recofiece
tamén esa mesma capacidade municipal para intervir en materia de cooperacion interna-
cional, considerando as entidades locais como “axentes da cooperacion internacional para
o desenvolvemento” (Art. 23.1.a]).

- Finalmente, a L.2/2014, do 25 de marzo, da Accion e do Servizo exterior do Estado, reafir-
ma que as entidades locais poden actuar no eido da cooperacidn internacional para o des-
envolvemento e expresa que a Accién exterior neste sector orientarase a contribuir 4 erra-
dicacion da pobreza, 6 desenvolvemento humano sostible e 6 pleno exercicio dos dereitos,
mediante a consolidacion dos procesos democraticos e o Estado de Dereito, a reduccion
das desigualdades, o fomento dos sistemas de cohesion social, a promocién dos dereitos
das mulleres e a igualdade de xénero, dando unha resposta de calidade as crisis humani-
tarias.

A seguir, enumera entre os suxeitos da Accion Exterior do Estado &s Admdns. Publicas
(entre as que, loxicamente, incliese a Admoén. local) e prescribe o deber dos érganos

constitucionais, as CCAA, as Cidades Auténomas, «as entidades que integran a Adminis-
tracién Local» e 0s organismos, entidades e institucions delas dependentes de manter in-
formado 6 Ministerio de Asuntos Exteriores e de Cooperacién das sUas propostas sobre
actuacions con proxeccion exterior, para que este departamento poida informar e, de ser o
caso, emitir recomendacioéns motivadas sobre a adecuacion da proposta de actuacion as
directrices, fins e obxectivos da Politica Exterior fixados polo Goberno e os instrumentos de
planificacion establecidos por esta lei (Arts. 5, 11 e ccdtes.).

Esta atribucién competencial realizada pola lexislacion sectorial en materia de cooperacion inter-
nacional para o desenvolvemento ten fundamento mediato na propia CE/1978 (Preambulo, Titulo
Preliminar, Arts. 9.2, 10, 137...) e resulta congruente co contido do Art. 10.3 da Carta Europea de
Autonomia local, ratificada por Espafia, que establece que as entidades locais poderan, nas condi-
cions eventualmente previstas pola Lei, cooperar coas entidades doutros Estados.

Outra cousa é o0 alcance do exercicio desta competencia, que estard necesariamente supeditado
as directrices da politica espafiola de cooperacion internacional para o desenvolvemento e delimi-
tado pola aplicacion dos principios de colaboracion, autonomia orzamentaria, autorresponsabilida-
de no seu desenvolvemento e execucién e cumprimento da lexislacion en materia de estabilidade
e sostibilidade orzamentaria.

111.10. No proxecto presentado 6 Concello de Vigo por PMA/WFP xustificase expresamente a sla
coherencia, tanto coas politicas de accion humanitaria do Estado («V Plan Director da Coopera-
cion Espafiola 2018 — 2021») como da cooperacion galega, concretadas hoxe no «lV Plan Director
da Cooperacion Galega 2018 — 2021», no que se recolle como unha das sUas orientaciéns estra-
téxicas respostar as crises humanitarias con calidade, priorizando a intervencion en favor de pobo-
acions en base & sua vulnerabilidade.

I1I.11. Toda vez que ten trascendencia econémica, antes da sUa aprobacion polo érgano compe-
tente (XGL), o expediente debera ser sometido a informe preceptivo de fiscalizacion previa pola
Intervencion xeral municipal (Art. 214 TRLRFL), a fin de verificar a existencia de crédito axeitado e
suficiente para atender &s obrigas de contido econémico derivadas da concesion da subvencién.

111.12. O informe xuridico dase por evacuado nos termos contidos no presente informe-proposta,
redactado e asinado polo Asesor xuridico adxunto a Xefatura de Benestar social (Resolucion Con-
celleiro delegado da Area de Xestidn municipal do 07.02.2013).

111.13. Pola materia obxecto desta subvencion (execucién por WFP/PMA, Axencia humanitaria das
Nacions Unidas na loita contra a fame no mundo, dun proxecto humanitario de asistencia
alimentaria e mellora da resiliencia da poboacién non refuxiada mais vulnerable) e as finalidades
perseguidas (mellorar o consumo de alimentos e a diversidade na dieta dos fogares beneficiarios
seleccionados na franxa de Gaza ), enténdese que a sUa aprobaciéon polo 6rgano competente
municipal estaria expresamente abeirada polo RD.463/2020, do 14 de marzo, polo que se declara
0 estado de alarma para a xestidon da situacién de crise sanitaria ocasionada polo COVID-19
(modificado polo RD.465/2020, do 17 de marzo), que estableceu con caracter xeral a suspension
da totalidade dos tramites e a interrupcion dos prazos de tramitacion dos procedementos
administrativos, a non ser a daqueles referidos a situacidns estreitamente vencelladas 6s feitos
xustificativos do estado de alarma e os indispensables para a proteccién do interese xeral ou para
o funcionamento basico dos servizos (Disp. Adic. 3%, Apdo. 4).

No mesmo sentido exprésase, para o ambito interno do Concello de Vigo, a Concelleria delegada
de Xestidon municipal na sta “Nota informativa suspension de prazos administrativos (Estado de
Alarma RD 463/2020 e RD 465/2020)", do 20.03.2020 (Exp. n° 788/1102).

IV. PROPOSTA DE ACORDO

En consecuencia, visto o que antecede e a normativa aplicable, proponse & Xunta de Goberno Lo-
cal, previo informe da Intervencién xeral municipal, a adopcién do seguinte,

«ACORDO

PRIMEIRO.- Acordar, 6 abeiro do previsto na Disp. Adic. 3%, Apdo. 4, do RD.463/2020, do 14 de
marzo, polo que se declara o estado de alarma para a xestion da situacion de crise sanitaria oca-
sionada polo COVID-19 (modificado polo RD.465/2020, do 17 de marzo), a continuacién do proce-
demento incoado para a concesién dunha subvencién directa (nominativa) a «World Food Progra-
mme» - WFP («Programa Mundial de Alimentos» - PMA), por consideralo incluido nos supostos
exceptuados da suspension de tramites e interrupcion de prazos de tramitacion pola sta directa
vinculacion coa proteccién do interese xeral.

SEGUNDO.- Conceder a organizacioén internacional «World Food Programme» - WFP («Progra-
ma Mundial de Alimentos» - PMA), programa autbnomo subsidiario conxunto das NNUU e a FAO
na loita contra a fame no mundo e a prol da seguridade alimentaria, unha subvencién directa por
importe de 10.000€ (DEZ MIL EUROS) para o desenvolvemento do proxecto humanitario: “ASIS-
TENCIA ALIMENTARIA EN APOYO A LA INSEGURIDAD ALIMENTARIA DE LAS POBLACIONES
DE LA FRANJA DE GAZA”, de acordo coa documentaciéon presentada 6 Concello de Vigo (Exp.
nams. 197964/301 e 197966/301).

TERCEIRO.- Aprobar e autorizar o gasto de 10.000€ con cargo a aplicacion n° 2310.480.00.15
(“Progrma Mundial do Banco de Alimentos”) dos orzamentos vixentes, a favor do «Programa Mun-
dial de Alimentos» (WFP/PMA), CIF N9581063F.

CUARTO.- Publicar a subvencion concedida no “Portal da Transparencia e Bo Goberno” do Con-
cello de Vigo (http://transparencia.vigo.org) e remitir a informacion precisa a Base de Datos Nacio-
nal de Subvencions (BDNS), na que se deberé rexistrar unha “convocatoria instrumental” e os da-
tos estruturados inmediatamente despois da concesion.

QUINTO.- A concesién desta subvencion rexerase polas seguintes Estipulacions:

12.- Obxecto: o obxecto desta subvencién serd a execucién do proxecto do «Programa Mundial de
Alimentos» (WFP/PMA): “ASISTENCIA ALIMENTARIA EN APOYO A LA INSEGURIDAD ALIMEN-
TARIA DE LAS POBLACIONES DE LA FRANJA DE GAZA”, co que se pretende mellorar o consu-
mo de alimentos e a diversidade na dieta dos fogares beneficiarios vulnerables e con inseguridade
alimentaria seleccionados na franxa de Gaza.

22 - Beneficiarios/as e modalidades de axuda: as persoas beneficiarias da axuda municipal serian
unhas 850 persoas, que recibirian cupdns electronicos para alimentos por valor de 10,30$ men-
suais por persoa.

32.- Crédito orzamentario: o gasto que representa para o Concello de Vigo esta subvencién pode-
r4 financiarse con cargo a aplicacion n° 2310.480.00.15 (“Progrma Mundial do Banco de Alimen-
tos”) dos vixentes orzamentos municipais.

43 - Pagamento: tendo en conta as caracteristicas humanitarias do proxecto (enmarcable nas axu-
das de cooperacién 6 desenvolvemento) e da propia entidade promotora (WFP/PMA), realizarase
un pagamento anticipado polo 100% do importe concedido, que se xustifica legalmente na necesi-
dade de acadar unha maior eficacia e eficiencia na xestion dos fondos publicos destinados a co-
operacion para o desenvolvemento, tal como se indica na Disposicion adicional 22, apdo. 2, da
L.9/2007 (LSG), que permite arbitrar nas bases reguladoras da subvencidn “sistemas especificos
de pagamentos anticipados de ata 0 100% da subvencion concedida” («Réxime especial das axu-
das en materia de cooperacion exterior»).

Dacordo co artigo 42 do Real Decreto 887/2006, de 21 de xullo, Regulamento da Lei xeral de sub-
vencions e a propia Disposicion adicional 23, apdo. 2, da LSG, non sera esixible a constitucion de
garantias.

52.- Compatibilidade: esta subvencion sera compatible con calquera outra subvencion ou axuda
para a mesma finalidade procedente de calquera outra Administracion ou de entes publicos ou pri-
vados, nacionais, da Unién Europea ou de organismos internacionais. Con todo, a beneficiaria de-
bera comunicar 6 Concello de Vigo a obtencion doutras posibles subvencions, axudas, ingresos
ou recursos que financien a actividade subvencionada.

Esta comunicacién debera efectuarse no momento en que se cofieza e, en todo caso, con anterio-
ridade & xustificacion da aplicacion dada és fondos recibidos. En calquera caso, o importe total da
subvencion ou subvenciéns non podera superar o da actividade subvencionada; caso no que se
procederd na forma prevista no Art. 34 do RD.887/2006, do 21 de xullo.

Se o custo total da actividade subvencionada resultase ser menor que o contemplado para a con-
cesién da subvencion ou se reducisen na execucion da actividade subvencionada as actuacions
ou elementos previstos como integrantes da mesma, procedera a reducién da subvenciéon na mes-
ma proporcion.

A comunicacion destas circunstancias 6 Concello debera efectuarse no momento en que se coiie-
za e, en todo caso, con anterioridade & xustificacion da aplicacion dada 6s fondos recibidos.

62.- Xustificacion: 6 abeiro do previsto na Disposicién adicional 22, apdo. 2, da LSG e en atencion
a natureza e caracteristicas especificas do WFP/PMA e do proxecto humanitario proposto asi
como das slUas normas reguladoras; en especial 0 Regulamento financeiro deste organismo inter-
nacional, establécese o seguinte réxime especial de xustificacion:

— A documentaciéon xustificativa da recepciéon dos fondos da subvencion debera
achegarse necesariamente antes do 01.11.2020 a través da sé electrénica do Concello
de Vigo (https://sede.vigo.org/expedientes/sede/?lang=gal#2) por calquera dos
mecanismos de identificacion admitidos nela, mediante un certificado emitido pola
entidade beneficiaria que acredite dita recepcion.

— A partir do 31.03.2021 facilitarase como xustificacién da correcta execucion dos fondos
recibidos un “Informe Estandarizado do Proxecto” (Standard Project Report, SPR)

Concello de Vigo

relativo 6 proxecto financiado con cargo a subvencién municipal, asinado polo
responsable competente de WFP/PMA, que contera informacién narrativa e financeira
sobre a execucién do proxecto e a consecucion de obxectivos. Asi mesmo, de ser o
caso, WFP/PMA poderd, a requirimento do Concello de Vigo, remitir informes
adicionais 60s estipulados polas stUas regras e procedementos internos sobre o uso da
subvencion indicada, certificados pola Oficina de Auditoria Interna de WFP/PMA.

72.- Proteccion de datos: en cumprimento do Regulamento (UE) 2016/679 sobre proteccion de
datos de caracter persoal, da Lei Organica 3/2018, do 5 de decembro, de Proteccion de datos
persoais e garantia dos dereitos dixitais e das demais disposicions vixentes nesta materia,
informase que os datos da entidade beneficiaria e os dos seus representantes seran incorporados
0s correspondentes ficheiros municipais baixo a responsabilidade do Concello de Vigo e as bases
de datos de xestion municipal e de Benestar social. A finalidade da sua recollida e tratamento é a
instrucién do procedemento para a concesién da subvencion obxecto desta Resolucion, a practica
das publicacions, comunicacions e notificacidbns de obrigado cumprimento, o seguimento e
comprobacion da actividade subvencionada e as demais actuaciéns previstas na normativa
reguladora das subvencions publicas, en orde & conclusion do proceso de subvencions.

Poderan ser cedidos a outras Administracions, organismos e institucions, asumindo estas as
obrigas dos responsables de tratamento de datos. Tamén poderan ser cedidos en cumprimento
dun mandato legal ou xudicial e verificados e cotexados con calquera outros dos que as demais
Administracions dispofian a fin de comprobar a sGa exactitude e veracidade. A base lexitimadora
do tratamento previsto reside no consentimento expreso das persoas que representan a entidade
beneficiaria e no exercicio lexitimo das competencias municipais atribuidas pola normativa de
réxime local e sectorial aplicable. As persoas interesadas poden exercitar os dereitos de acceso,
rectificacion, supresion, oposicion, limitacion do tratamento e portabilidade asi como opofierse &
toma de decisiéns individuais automatizadas, incluida a elaboracion de perfis, na forma prevista
na normativa vixente, perante o drgano responsable do ficheiro (Concello de Vigo). Asi mesmo,
tefien dereito a presentar unha reclamacion perante a Axencia Espafiola de Proteccién de Datos
(www.aepd.es). Disporan de mais informacion na web municipal ou contactando co delegado de
proteccién de datos no enderezo: dpd.vigo@vigo.org

82.- Réxime xuridico aplicable: A concesion da subvencion obxecto deste Convenio rexerase, ade-
mais de polas anteriores estipulacions, pola L.38/2003 do 17 de novembro, xeral de subvencions e
0 RD.887/2006, do 21 de xullo, polo que se aprobou o seu Regulamento, nos seus preceptos basi-
cos; a lexislacion basica do Estado en materia de réxime local; a L.9/2007, do 13 de xufio, de sub-
venciéns de Galicia; os preceptos non basicos da L.38/2003 e do RD.887/2006; as Bases de Exe-
cucion dos orzamentos municipais e as restantes normas de dereito administrativo e, no seu de-
fecto, as normas de dereito privado.

Ademais rexerase, en todo caso e no que resulte aplicable, pola Convencion sobre privilexios e in-
munidades das Nacions Unidas de 1946 (adhesion do Reino de Espafia do 31.07.1974), a Con-
vencion sobre prerrogativas e inmunidades dos organismos especializados de 1947 (adhesion do
Reino de Espafia do 26.09.1974), o Acordo basico formalizado entre o Reino de Espafa e o
WFP/PMA o0 19.07.2012 e o Acordo administrativo entre o Reino de Espafia e o WFP/PMA do
10.04.2014».

Non obstante, a Xunta de Goberno Local adoptara o acordo que estime mais conveniente para 0s
intereses municipais.

Acordo

A Xunta de Goberno local aproba a proposta contida no precedente informe.

E para que asi conste e produza os seus efectos, emito a presente certificacion coa
salvedade do artigo 206 do Regulamento de organizacién, funcionamento e réxime
xuridico das entidades locais, de orde do Excmo. Alcalde, en Vigo na data da sinatura

dixital.
CCA/me.
V.e Pr.

O ALCALDE,
Abel Caballero Alvarez.

